
Përmbajtja-

Koncept dokumenti për Zhvillim Rajonal pasqyron sfidat, problemet dhe ngecjet në fushën e zhvillimit rajonal që duhet adresuar me qëllim të përafrimit me politikat e zhvillimit rajonal të Bashkimit Evropian(BE)-së. Para së gjithash, duhet të thënë se Koncept dokumenti për Zhvillim Rajonal është paraparë me  Planin e punës së Qeverisë së Republikës së Kosovës për vitin 2016, dhe është pjesë e e Listës së koncept dokumenteve për vitin 2016. Koncept dokumenti është njëkohësisht derivat që del edhe nga Strategjia për vetëqeverisje lokale 2016-2026.  

Koncept dokumenti për zhvillim Rajonal ndërlidhet me Programin e Qeverisë së Republikës së Kosovës 2015-2018, apo me Strategjinë Kombëtare për Zhvillim (SKZH), Programin Kombëtar për Reforma Ekonomike (PKRE) 2015, dhe Kornizën afatmesme të shpenzimeve 2017-2019. 
Dokumenti është prioritet për arsye të definimit të politikave të zhvillimit rajonal në Kosovë. Gjithashtu koncept dokumenti mbështetet edhe në  rekomandimet e BE-së të dala nga takimi i Dialogut të Procesit për Stabilizim Asocim (DPSA)/Komiteti Sektorial për Transport, Mjedis, Energji dhe Zhvillim Rajonal, si në vijim:

1. Zhvillimi rajonal në Kosovë të përqendrohet në kuptim të përfitimit te fondeve të BE-së ,,rajone kohezive" NUTS II, ose

2. Zhvillimi rajonal me qëllim të zhvillimit të rajoneve specifike NUTS III. (kur kjo të jetë e aplikueshme në Kosovë).

Definimi i çështjes së problemit- 
Zanafilla e Zhvillimit Rajonal në Kosovë njihet që më herët, por në aspekt të shfrytëzimit më strukturor të fondeve të BE-së njihet që nga viti 2008. Me iniciativë të Ministrisë së Administrimit të Pushtetit Lokal dhe mbështetjes të Zyrës së Bashkimit Evropian në Kosovë (ZBE) janë nënshkruar pesë marrëveshje ndërkomunale të partneritetit për krijimin e pesë Agjencive për Zhvillimin Rajonal (AZHR). Këto marrëveshje janë nënshkruar me 16 dhjetor të vitit 2008. 

Kosova aktualisht ka mungesë të infrastrukturës ligjore dhe strategji për zhvillim rajonal. Mungesa e përcaktimit të politikave të qarta për zhvillim rajonal sjellin probleme të shumta si në vijim: 

1. Pabarazi rajonale nga aspekti të indikatorëve socio-ekonomik; 

2. Mungesë të politikave zhvillimore për të nxitë konkurrencë më të madhe në rajon; 

3. Mos ndërlidhja në mes të politikave sektoriale zhvillimore të qeverisë dhe aktiviteteve në nivele të rajoneve si; 
4. Mungesë të stimulimit të bashkëpunimit ndër-rajonal, ndërkufitar dhe ndërkombëtarë; 

5. Mos klasifikimi i Kosovës sipas rajoneve statistikore NUTS; 

6. Mungesë të mekanizmave të nevojshme për qasje në fondet zhvillimore të BE-së dhe në për menaxhim të zhvillimit rajonal në përgjithësi. 

Konsultimet-
Për nevojat e hartimit të Koncept dokumentit për Zhvillim rajonal është themeluar Grupi punues ndërministror (sipas vendimit të MAPL-së No.02-499/1 i datës 26.04.2016). 

1. Takimi i parë i grupit punues për hartimin e Koncept dokumentit për zhvillim rajonal është mbajtur me datë 04.05.2016. 

2. Takimi i dytë i grupit punues për hartimin e Koncept dokumentit për zhvillim rajonal është mbajtur me datë 14.07.2016. 

3.Takimi i tretë i grupit punues për hartimin e Koncept dokumentit për zhvillim rajonal është mbajtur me datë 28.09.2016, në të cilin drafti i tretë i dokumentit është shqyrtuar dhe komentet nga përfaqësuesit e grupit janë adresuar si dhe inkorporuar në dokumentin i cili është përcjell më tutje për procesin e konsultimit publik. 

4. Takimi i katërt i grupit punues për hartimin e Koncept dokumentit për zhvillim rajonal është mbajtur me datë 10.10.2016, në të cilin drafti i dokumentit është shqyrtuar dhe komentet nga përfaqësuesit e grupit janë adresuar si dhe inkorporuar në dokumentin i cili është përcjell më tutje për procesin e konsultimit publik. 

Me datë 02.11.2016 Draft Koncept Dokumenti për zhvillim rajonal përcjellët deri tek të gjitha Ministritë e linjës, OJQ-te, komuniteti i biznesit dhe komunat për konsideratë dhe shqyrtim të tyrin deri më datë 09.11.2016. 

Procesi i konsultimit do të vazhdoj me takime të ndërsjella mes përfaqësuesit e grupit punues ndërministror si dhe palëve në interes si në vijim: 

1. Me datë 15.11.2016 procesi i konsultimit me Komunat (përfaqësues të komunave nga drejtoritë për zhvillim ekonomik), me Organizatat joqeveritare, komunitetin e biznesit është mbajtur  (përfaqësues të OJQ si dhe bizneseve kanë qenë prezentë) ; 

Me datë 22.11.2016 janë pranuar të gjitha komentet nga procesi i konsultimit me palët e interesit dhe të njëjtat janë inkorporuar në tekstin final të dokumentit. 

Me datë 30.11.2016 është mbajtur takimi i Grupit punues për inkorporimin e komenteve të pranuara nga procesi i konsultimit publik. 

Më datë 07.07.2017 është mbajtur takimi i grupit punues për të inkorporuar komentet e pranuara. 

